Cubaan kibar Jalur Gemilan

UMt - 7 FEB 2002

S ALAM 6 Feb. — Sekumpulan
25 pelajar Universiti Teknologi
Mara (UiTM) akan membuat cubaan
mencipta sejarah Malaysia dan du-
nia mengibarkan Jalur Gemilang
yang disambung sepanjang 4 kilo-
meter ke puncak gunung Kala Pat-
thar dan kaki Gunung Everest, Ne-
pal mulai 10 April ini.

Program yang dikenali sebagai
“Ekspedisi Kala Patthar & Everest
Base Camp UiTM 2002” itu dinaungi
oleh Perdana Menteri, Datuk Seri
Dr. Mahathir Mohamad. Menurut

ketua ekspedisi yang juga pendaki
Everest 97, Muhammad Fauzan
Hassan, objektif program ini ialah
untuk membentuk satu kumpulan
pendaki muda Melayu yang diharap
akan dapat menawan puncak terti-
nggi di dunia pada satu hari kelak.
Ia juga, katanya untuk menjadikan
UiTM sebagai institusi pengajian
tinggi tempatan pertama melaku-
kan cubaan tersebut. Katanya, pe-
milihan peserta telah dijalankan se-
jak Ogos lalu membabitkan kira-ki-
ra 400 pelajar UiTM dan daripada
jumlah itu hanya 25 terpilih untuk

meneruskan cabaran, Mereka terdi-
ri daripada 17 lelaki dan lapan
wanita, termasuk staf UiTM. “Sela-
in Jalur Gemilang, bendera Sela-
ngor dan logo UiTM akan turut di-
sambungbariskan bersama sepan-
jang 4,000 meter dari kaki Gunung
Kala Patthar ke puncaknya.

“Apa yang menarik, makiumat
dari Nepal memberitahu sekurang-
kurangnya tujuh ekspedisi utama ke
puncak Everest akan berada di situ
dan menyaksikan barisan Jalur Ge-
milang itu berkibar,” kata penolong

pengajar sukan universiti itu kepa-
da Utusen di sini hari ini
Sehubungan itu, beliau merayu
pihak-pihak swasta turut sama
membantu menjayakan program ini
dalam bentuk penajaan. Program
selama 27 hari ini dijangka menelan
belanja sehingga RM250,000. Kata
Fauzan, pihaknya amat berbangga
kerana Perdana Menteri sudi men-
jadi Penaung Kehormat ekspedisi
ini dan dalam suratnya Dr. Maha-
thir berharap program ini akan
mencapai kejayaan seperti yang di-
harapkan,

Sementara itu, pengarah program
ini, Mohd. Aznor Izamin Ismail
berkata, pihaknya berharap ekspe-
disi ini akan menjadi imbasan kepa-
da kejayaan ‘Malaysia Boleh’ Projek
Everest 97. Ekspedisi yang dianjur-
kan oleh Majlis Sukan Pelajar UiTM
(MSP) dengan kerjasama Pusat Su-
kan UiTM Shah Alam ini telah me-
netapkan penyertaan terbuka kepa-
da semua pelajar sepenuh masa ya-
ng mempunyai Nilai Himpunan
Gred (CGPA) 2.5 ke atas. Latihan
intensif telah berjalan di sekitar
Semenanjung Malaysia dan kini te-

lah hampir memasuki fasa kedua.
Minggu lalu, kumpulan tersebut
membuat latihan ketahanan dari
Batu 12 Gombak ke Genting High-
lands dan pada minggu depan ke
Gunung Tahan untuk latihan fizikal
dan mental.

Team jurulatih yang terlibat, sela-
in Fauzan (latihan mental) ialah dua
pensyarah Fakulti Sains Sukan dan
Rekreasi UiTM, Prof. Madya Dr.
Anuar Suun (kesihatan dan peruba-
tan) serta Prof. Madya Zulkifli Kadir
(latihan kecergasan dan ketaha-
nan).

